
నిశ్చలశాంతిమై నిదురించు నలలు; 

గాంభీర్యమును దాల్చె గగనతలంబు; 

సగము జాగ్రదవస్థ సగము స్వప్నమున

భావించుచును గట్టుపైన గూర్చుంటి. 

సత్యమో, భ్రాంతియో, స్వప్నంబొగాని, 

యింద్రజాలము వోలె నెదుటఁగస్పట్టె. 

అది సత్యమైయున్న నాశ్చర్యకరము! 

అది కలయేయైన నానందమయము!

    *                 *                *

మావితోఁటను బర్ణమంటపమందు 

జనరంజకంబైన సభ యొండు జరిగె.

మొగలిరేకులు తమ్మి పూఁదోరణంబు 

లందంబు నెత్తావి నర్పించుచుండె. 

రారాజు క్రొంబచ్చఱా గద్దె డిగ్గి

యందఱితోఁబాటె యవనిఁ గూర్చుండెఁ; 

బనిపాటు లేనట్టి బంటుసిపాయి 

త్రుప్పుపట్టినకత్తి తొంటిపై రాయఁ 

దనపూర్వ జయములఁ దలపోయుచుండె; 

బురదచిట్టలు పడ్డ పుట్టములఁ గాఁపు 

నర్తించె నృపపరివారంబుఁ గలసి; 

కూలినాలి యొనర్చి కుడుచు నిరుపేద

		 ఈ పేజీలో చివరి మార్పు 4 నవంబరు 2020న 07:34కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

